
бастап шығады

Аялаймын сені, Қызылорда!

Үкіметтің кеңейтілген отырысында Президент 
Қасым-Жомарт Тоқаев сайланған әкімдер мен түрлі 
деңгейдегі басшыларды кешенді дайындықтан 
өткізу мәселесінің өте өзекті болып тұрғанын 
айтып, алға қойылған міндеттерді жүзеге асыру 
үшін тұтас мемлекеттік аппарат тиімді жұмыс 
істеуі керек екеніне аса мән берген еді. 

– Әкімдерді тікелей сайлаудың нәтижесінде 
мемлекеттік қызметшілердің жаңа санаты – 
сайланатын басшылар пайда болды. Бұл – екі 

жарым мыңнан астам басшы лауазымындағы 
қызметкер деген сөз. Олардың арасында 

бұрын мемлекеттік қызметте 
жұмыс істемеген азаматтар, 
соның ішінде жастар көп. 

Сол себепті сайланған әкімдер мен 
түрлі деңгейдегі басшыларды кешенді 

дайындықтан өткізу мәселесі өзекті болып тұр. 
Үкіметке Мемлекеттік қызмет істері агенттігімен 
бірлесіп, «Әкімдер мектебі» оқыту жобасын іске 
қосуды тапсырамын. Бұл ретте осындай жұмысты 
жүргізіп жатқан «AMANAT» партиясының 
тәжірибесін ескерген жөн. Бір жағынан, бұл 
жұрттың «Халық үніне құлақ асатын мемлекет» 
тұжырымдамасына сенетінін көрсетеді. Алайда бұл 
олардың өтініштері мен мәселелері мемлекеттік 
органдардың күнделікті жұмысы барысында 
шешімін таппай жатқанын аңғартады. Сондықтан 
олқылықтар мен кемшіліктерді жою үшін тиянақты 
жұмыс жүргізу қажет. Әдетте азаматтардың 
өтініштерінің артында адам тағдыры тұрады, 
сондықтан бұл жерде барлық құзырлы органдар 
жұмыс істеуге тиіс, – деді Президент. 

Инфляция дегеніміз не?
Инфляция (латынның inflatio – «ісіну» деген сөзінен 

шыққан) – айналымдағы ақшаның қажеттіліктен артық 
мөлшерде болуынан оның құнсыздануын білдіреді. 
Қарапайым тілмен айтқанда, бұл – тауарлар мен 
қызметтер бағасының өсіп, ал ақшаның сатып алу 
қабілетінің төмендеуі. Елдің қаржы жүйесіндегі ақша 
көлемі неғұрлым көп болып, ол белсенді түрде ұлғайған 
сайын, инфляция деңгейі де соғұрлым жоғары болады. 
Инфляция деңгейінің жоғарылауы ел экономикасына 
ауқымды өзгерістер әкеледі. Бірінші кезекте, бұл 
тұтынушыларға да, өндірушілерге әсер етеді. Бағаның 
тұрақсыздығы халыққа қаржысын сақтаудың жаңа 
жолдарын іздеуге мәжбүрлесе, ал бизнес иелері 
белгісіздік жағдайында өндіріс көлемін қысқарта 
бастайды. Инфляция жағдайында өнеркәсіптік өндіріс 
қарқыны төмендейді. Себебі болашақтағы сұраныстың 
қандай болатыны белгісіз, сондықтан, көптеген 
кәсіпкер жаңа жобаларға инвестиция салуды тиімсіз деп 
санайды. Капитал өндірістен гөрі жылдам пайда табуға 
мүмкіндік беретін салаларға – сауда мен коммерцияға 
бағытталады. Бұл жағдай өңдеуші өнеркәсіп, ауыл 
шаруашылығы сияқты маңызды секторлардың дамуын 
тежейді. Сонымен қатар инфляцияның әсері халықтың 
қаржы жағдайында да айқын көрінеді. Ақша құнының 
төмендеуі банктегі жинақтардың нақты құнын азайтады, 
нәтижесінде азаматтар жинақтарын балама активтерге 
аударуға тырысады. Қарапайым халық үшін бұл тұтыну 
шығындарын қайта қарастыруға, арзан тауарлар мен 
қызметтерге көбірек мән беруге әкеледі.

Әлемдік инфляция 
жӘне теңге 

ел экономикасына Әсері қандай?
Соңғы жылдары әлемдік инфляция деңгейі 

түрлі факторлардың әсерінен өзгерістерге 
ұшырап, бұл ел экономикасына да ықпал 

етті. «APNews.com» сайтында жарияланған 
ақпаратқа сүйенсек, әлемдік экономиканы 

бағалау барысында халықаралық валюта қоры 
(ХВҚ) әлемдік инфляция өткен жылғы 6,7%-

дан биыл 5,8%-ға дейін, ал 2025 жылы 4,3%-ға 
дейін төмендейді деп болжайды. Халықаралық 

валюта қорының ақпаратын сүйенсек, бай 
елдердегі инфляция бұдан да жылдам төмендейді 

деп болжануда. Өткен жылғы 4,6%-дан биыл 
2,6%-ға дейін, ал 2025 жылы 2%-ға дейін – 
төмендейді. Пандемиядан кейінгі бағаның 
күрт өсуі Федералдық резервтік жүйе мен 

Еуропалық орталық банктің биыл пайыздық 
мөлшерлемелерді төмендетуіне әкелді. Бұған 

дейін олар инфляцияны ауыздықтау мақсатында 
мөлшерлемелерді белсенді түрде көтерген еді.

– Болат Жолтайұлы, өзіңіз бір жағынан 
кәсіпкерсіз. Осы біз нарықты түсінетініміз бар, 
түсінбейтініміз бар, кәсіпте бір қиындық көрсек, 
нарық қой деп жатамыз. «Нарық бүйірден қысып 
тұр» деп тағы дабыл қағатынымыз бар. Біз осы 
нарықтық экономика дегенді қалай түсініп 
жүрміз?

– 90-жылдары нарықтық экономикаға көштік. 
Негізінен бұл нарықтық экономиканың ең маңызды 
тетігі – акционерлік қоғамдар. Былайша айтқанда, қор 
нарығы дейміз. «Егер акционерлік қоғамдар болмаса, 
темір жолдар мүлде болмас еді» деген бар. Мәселен, 
Америкадағы кен орындарын игеру үшін алдымен 

акционерлік қоғамдар құрыла бастады. Акционерлік 
қоғам деген не? Ол – сол жердегі ірі мәселелерді 
шешетін қауымдастық. Нарықтық экономиканың осы 
маңызына қарап баға беретін болсақ, Қазақстанда 
нарықтық экономика жоқ деуге негіз бар.  Мысалы, 
біздегі инфрақұрылымдардың тозығы жетті. 
Энергетика, ауызсу, темір жол саласының барлығы 
көнерген. Кезінде біз нарықтық экономиканы дұрыс 
түсінбегеніміз сонша, ауыл шаруашылығындағы 
колхоздардың өзін жекешелендіріп жібердік. Ол 
негізінен ұжымдық шаруашылық. Біз айтып отырған 
акционерлік қоғам екеуі екі басқа нәрсе.

Әкімдер креслосын 
партаға ауыстырды. 

Уақытша, әрине. Жақында 
Мемлекет басшысы 

«Әкімдер мектебі» жобасын 
қолға алуды тапсырған 

болатын.  
Тың жобаны 
«AMANAT» 

партиясының 
сараптамалық 
орталығы мен 

Мемлекеттік қызмет 
істері агенттігі 

жүзеге асырады. Елді 
мекендердің әкімдері 

дұрыс шешімдер 
қабылдауы тиіс. 

Әрине, ол үшін білімді 
болуы маңызды. 

Тың жобаның негізгі 
мақсаты да осы. 

«ӘКІМДЕР МЕКТЕБІ» 
НЕ ҮЙРЕТЕДІ? 

2-бетте

2-бетте

Экономика саясаттан бұрын жүреді. Өйткені экономикалық 
жағдайы нашарлаған елге саясаттың қажеті де шамалы. 

Бүгінде бұл тұрғыда көптеген сарапшы мінберге шығуда. 
Бұған байланысты біз өңірдегі кәсіпкерлерді қорғау 

кеңесінің төрағасы Болат Нұрқожаевпен пікірлескен едік...

Болат Нұрқожаев,
Өңірлік кәсіпкерлік палатасы 
жанындағы кәсіпкерлер құқын 
қорғау кеңесінің төрағасы: 

НАРЫҚТЫҚ 
ЭКОНОМИКА 

НЕГІЗГІ 
СИПАТЫН 

ЖОҒАЛТЫП 
АЛДЫ

2-бетте

Енді санаулы күндерден кейін күллі мұсылман жұрты асыға күтетін 
айлардың сұлтаны – Рамазанға қадам басамыз. Бұл ай – береке мен 
мейірімнің, сабыр мен сауаптың кезеңі. Қасиетті айдың қарсаңында 
Қызылорда облысының бас имамы Дастан Құрманбаевпен арнайы 
сұхбаттасқан едік.

Дастан құрМаНБаев, қызылорда облысының бас имамы:

РАМАЗАН АЙЫНЫҢ 
МАҚСАТ-МҰРАТЫ ОРЫНДАЛҒАНДА 

ІЗГІ ҚОҒАМ ҚАЛЫПТАСАДЫ

3-бетте

– Дастан Жанасұлы, бүгінде Рамазан 
айы мен ораза туралы көпшілік 
қауым біраз жайттан хабардар. Қарсы 
болмасаңыз, бүгінгі сұхбатымызды 
«Оразаны қалай тұтады, оны не 
бұзады?» деген жалпылама тақырыпта 
емес, осы қасиетті айдың рухани 
және қоғамдық, әлеуметтік жақтары 
турасында өрбітсек. Әуелгі әңгімені 
Рамазан айының, оразаның рухани 
сыр-хикметтерінен бастасақ...

– Ең алдымен, ораза – ғибадат. Ғибадат 
дегеніміз – пенденің Жаратушы иесіне 
жасайтын құлшылығы. Шариғатта барлық 
ғибадаттың рухани және басқа да тұрғыдан 
беретін пайдасы бар. Мысалы, намаз 
туралы Алла Тағала «Анкәбут» сүресінде: 
«Расында, намаз сендерді арсыздықтан, 
ұятсыздықтан және жаман іс-әрекеттерден 
тыяды» дейді. Яғни, адам намаз оқығаннан 
кейін бойын түзейді, сөзін түзейді, бүкіл 
жүріс-тұрысына мән береді. Ал ораза 
жайлы «Бақара» сүресінде: «Сендерге 
бұрынғыларға парыз етілгендей ораза 
парыз етілді» дейді де, «Тақуалыққа 
жету үшін» деп толықтырады. Бұл жерде 
«тақуалық» деп отырғанымыз – діни, 

рухани үлкен дәреже. Оны «иманның 
кемелдігі» деп айтсақ та болады. Алла 
Тағала сол дәрежеге жетуіміз үшін 
оразаны парыз етіп отыр. Рамазанда адам 
бір ай бойы ораза ұстаған кезде көбіне-көп 
өзінің рухани жағдайына маңыз береді. 
Пенде былайғы уақытта біраз нәрсеге 
алаң дап, шайтан мен нәпсі, қызықтыратын 
дүние мен әлек болып жүреді де, өзінің 
рухани жағ дайына назар аудара алмай 
қалып жатады. Алла Тағаламен жеке 
тілдесу, жеке мінәжат, мұң-шерін айту 
деген сияқты Раббысымен ортадағы 
байланысқа көп мән бермейді. Бұл нәрсе 
Рамазан айында толығымен мүмкін 
болады. Шариғатта адамның жан-дүниесін 
зерттейтін ілімді «тәзкия» деп атайды. 
Осы ілім бойынша адам 5 нәрсенің артық 
мөлшерінен арылса, рухани байиды және 
кемелдікке жетеді. Ол істерді атап айтар 
болсақ, ең біріншісі – артық тамақ, сосын 
артық ұйқы, артық қарау, яғни, әр нәрсені 
артық көру, артық сөйлеу және адамдармен 
артық араласу. Алла Тағала құдси хадисте: 
«Пендем оразаны мен үшін ұстайды, 
оның сауабын өзім ғана бере мін» деп 
айтқандай, адам оразаны Аллаға жақын-

дап, байланыс орнату, қарым-қатынасын 
жақ сарту үшін ұстайды. Су мен тамақтан 
тыйылу – ора заның сыртқы формасы ғана. 
Мәселен, на мазда сыртынан бақылап 
отырсақ, оны оқып жатқан адамның 
еңкейгенін, маңдайын жерге тигізгенін, 
екі қолын жайып дұға тілеп жатқанын 
көреміз. Бірақ сол намаздағы адамның 
ішкі жан дүниесінде болып жатқан 
жағдайларды көре алмаймыз. Намаз оқу 
– Алла Тағаламен тілдесу. Сол тілдесу 
кезінде Аллаға жалбарынуы, ішкі жай-күйі, 
мінәжат кезіндегі жүрегінің ахуалы бізге 
беймәлім. Сол сияқты, оразаның да ішкі 
жағдайлары бар.Тамақ пен судан тыйылу 
– адамның физикалық жағдайы болса, ал 
бағанағы 5 нәрсенің артық мөлшерінен 
тыйылу – оның рухани жағы. Жәбир ибн 
Абдулла деген ардақты сахабаның: «Ораза 
ұстасаң құлағың да, көзің де, тілің де ораза 
ұстасын! Өтірік айтпа, ешкімге кесіріңді 
тигізбе. Ораза ұстаған күні салмақты, 
байсалды бол! Ораза ұстаған күнің мен 
ұстамаған күнің бірдей болып қалмасын!» 
деген сөзі бар. Қасиетті Рамазан айында 
адам осы бір мақсатқа жетуге тырысуы 
керек.

Ақмешіт АптАлығы

– Демек, акционерлік қоғам-
ның нағыз өзегі – коммуналдық 
шаруашылық саласы. Осыны 
талдап жібе ріңіз ші. Бізге оның 
қандай пайда сы, артықшы-
лықтары болар еді?

– Күнделікті көз алдымызда-
ғы мысалды айтайық. Мәселен, 
су жүйесі саласы. Кәдімгі 
ауызсумен қамтамасыз етіп 
отырған мекеме. Ол құрылғалы 
бюджеттің мой нын да, бірақ 
өмірі оған қаржы жетпейді. 
Осы мәселемен алы сып келе 
жатқанымызға отыз жыл бол-
ды. Бюджеттен қаржы жет-
пеген соң қосымша құн салы-
ғын, кәсіпкерлерге салықты 
көбейтейік деген бастама бас 
көтереді. Бұл – бір ғана себебі. 
Қанша көбейткенмен, ол да 
мәселені түп-тұқиянымен шеше 
алмайды. Өйткені нарықтық 
эко   номиканың негізгі ережесі 
сақ талмаған. Қор нарығын қа-
лып  тастыра алмадық. Ал ол – ха-
лық  тың қаржысын экономикаға 
акку муляциялау көзі.

– Ол қандай ереже?
– Мәселен, су жүйесін 

акционерлік қоғам етіп, соның 

ішінен әр адам өзінің қаржысын 
сала алатын тетік жасау керек. 
Ол көлемге байланысты емес, 
100 теңгелеп те, мың теңгелеп те, 
миллиондап та сала алатын ету 
керек еді... Сол салған қаржы-
сынан пайда көріп, дивидендін 
алып отыру керек. Су да, энер-
гия да қай кезде де пайда әке леді. 
Демек, сіз тұтынушы әрі қаржы 
салушы ретінде сол сала ның 
дамуына қызығушылық таны-
тасыз. Суды үнемдеуге де мүдделі 

боласыз. Себебі мекемеде сіздің 
де үлесіңіз бар. Жүйенің негізгі 
мақсаты да осыны көздейді. 
Бірақ біз акционерлік қоғам де-
ген атын ғана алдық та, затына 
қызығушылық танытпадық. 

– Дегенмен тұрғындар сал-
ған ақшасының пайдасын 
ала ала ма? Оған нақты бір 
кепілдік, болмаса сенім болу 
керек шығар...

– Дұрыс айтасыз, су жүйе-
сі мекемесі әкімдікке қарай ды. 

Сондықтан онымен келіспей, 
соттасқан жағдайда тұтыну-
шының құқы қорғалу керек. 
Ол үшін ең алдымен, әділ сот 
жүйесі болу керек.  Одан бөлек, 
аудиторлық сала әділ болу керек. 
Яғни, ол мекеменің пайдасы, 
кірісі мен шығысы ашық көріну 
керек. Түптеп келгенде мекеменің 
нақты қаржылық жағдайында 
ашықтық болған дұрыс. Демек, 
қаржыңды саласың, табысын ала-
сың, ал егер ала алмасаң, сенің 
құқыңды әділ сот қорғайды. Ал 
сотқа негіз ретінде әділ қараған 
аудитордың есебі алынады. Жүйе 
осылай болу керек.

– Әлемдік тәжірибеде мұн-
дай жағдай бар ма?

– Әрине, Америка осы жағ-
дайды бастан өткерді. Мысалға 
АҚШ-та ірі әуе компаниясы 
жалған аудиторлық есеп жүр гіз-
ген. Қаржылық жағдайы жақсы 
деп бағаланғанмен, ол компания 
шын мәнінде банкроттық жағ-
дайда тұрған. Оған сенген халық 
қаржысын салады. Егер ол ком-
пания банкрот болса, бүкіл 
Амери каның экономикасына 
әсері тиеді. Міне, Үкімет жина-
лып, басын қасиды. Ұзақ ойлана-
ды. Өгізді де өлтірмей, арбаны 

да сындырмай өтетін жол жоқ 
еді. Екі нұсқаның бірін таңдау 
керек болды. Біріншісі, банкрот 
деп таныса, елдің экономикасы 
құлдырайды. Екіншісі, банкрот 
деп танымаса, мұндай құйтырқы 
жол кейін дағдыға айналып, 
«осылай да болады екен» деген 
ой қалыптасады. Халықтың 
сені мі жоғалады, нарықтық 
эконо миканың негізі бұзылады. 
Міне, сол кезде Америка үкіметі 
«Біз қазірді ойлап, банкрот деп 
танымай, аудиторлық компа-
ния ға кешіріммен қарасақ, ал-
дағы уақытта бұл қоғамдағы 
тенденцияға айналуы мүмкін. 
Біз банкрот деп танып, аудитор-
ларды соттауымыз керек, сонда 
алдағы уақытта мұндай жағдай 
қайталанбайды. Ал экономиканы 
тиімді тетіктерін тауып, алдағы 
уақытта да дамыта беруге 
болады» деген екен. Кейін Аме-
рика өзінің экономикасын қайта 
дамытты, ал бірақ нарықтық 
эко номиканың сипаты, оған 
деген сенім сақталып қалды.

– Сұхбатыңызға рахмет. 

Әңгімелескен 
Дәулет ҚЫРДАН

«ria.ru» сайтында жарияланған ақпаратқа сүйенсек, 
2023 жылдың қорытындысы бойынша Аргентина 
әлемдегі ең жоғары инфляция деңгейіне ие ел 
ретінде тіркелді. Осылайша, бұл ел бірнеше жыл 
бойы көшбасшы болған Венесуэланы басып озды. 
РИА Новости есептеулеріне сүйенсек, Аргентина 
ұлттық валютаның күрт девальва циясына байланысты 
желтоқсан айында бағаның шарық тауын бастан өткерді. 
Егер қарашада инфляция деңгейі 161%-ды құраса, ал 
бір жыл бұрын 95% болса, желтоқсан айының соңында 
бұл көрсеткіш 211%-ға дейін жетті.Әлемдік инфляция 
деңгейі бойынша екінші орында Ливан тұр. Бұл елде 
бағаның жылдық өсу қарқыны 70 пайыздық тармаққа 
артып, 192%-ға жетті. Ливан соңғы жылдары ауыр 
экономикалық дағдарысты бастан кешуде, бұл валюта-
ның құнсыздануына, жұмыссыздықтың артуына және 
халықтың сатып алу қабілетінің төмендеуіне әкелді.
Үшінші орынды Венесуэла иеленді. Бұл елде инфляция 
көрсеткіші 190%-ға дейін төмендеді, бұл 2022 жылғы 
234%-дан айтарлықтай төмен. Алайда Венесуэладағы 
гиперинфляция әлі де болса ел экономикасын тұралатқан 
басты факторлардың бірі болып отыр. Жергілікті тұр-
ғындар шетелдік валютаны кеңінен қолдануға мәжбүр, 
ал ұлттық валюта тұрақсыздыққа ұшыраған. Инфляция 
деңгейі бойынша алғашқы бестікке Түркия (65%) 
және Сьерра-Леоне (52%) елдері енді. Түркия соңғы 
жылдары тұрақсыз инфляциялық көрсеткіштерге тап 
болып, ұлттық валютаның әлсіреуіне және бағаның 
шарықтауына жол берді. Үкіметтің ақша-несие 
саясатын күшейту әрекеттері нәтижесіз болып, баға 
тұрақсыздығы жалғасуда.

Елде баға тұрақты
Елдегі стратегиялық жоспарлау және реформалар 

агенттігі Ұлттық статистика бюросының жариялаған 
соңғы мәліметтеріне сүйенсек, еліміздегі инфляция деңгейі 
2023 жылы 9,8%-дан 2024 жылы 8,6%-ға дейін төмендеді. 
Бұл көрсеткіш инфляцияның біртіндеп тұрақтанып келе 
жатқанын көрсетеді. Өткен жылы бағалар ақылы қыз-
меттерге – 13,3%, азық-түлік емес тауарларға – 8,3%, ал 
азық-түлік тауарларына 5,5% өсті. Әсіресе, коммуналдық 
қызметтердің қымбаттауы халықтың шығынын арттырды. 
Ақылы қызметтер бойынша суық суға тарифтер 43,1%-ға, 

ұялы байланыс қызметтеріне – 27%-ға, су бұру қызметіне 
– 25,7%-ға, орталық жылытуға – 22,3%-ға, ыстық суға 
– 19,2%-ға және электр энергиясына 18,4%-ға артты. 
Көлік қызметтеріне келер болсақ, теміржол жолаушылар 
тасымалының бағасы 24,9%-ға, қалалық автобустарға жол 
жүру ақысы 11,8%-ға қымбаттады.Сондай-ақ баллондағы 
сұйытылған газ бағасы 10,1%-ға, қатты отын 10,4%-ға 

өсті. Бұл көрсеткіштер инфляцияның тек азық-түлік пен 
қызметтерге ғана емес, тұрмыстық қажеттіліктерге де әсер 
ететінін көрсетеді.

Тұрмыстық техника мен электроникаға деген сұраныс 
артқанымен, олардың бағасы да едәуір көтерілді. 2024 
жылы ноутбук бағасы 67,3%-ға, сымсыз құлаққаптар 
55,2%-ға, USB флэш-дискілері 54,9%-ға, ал планшеттер 
45,7%-ға қымбаттады. 

Азық-түлік нарығында айтарлықтай өзгерістер орын 
алды. Бірқатар өнімдердің бағасы едәуір өсті. Мысалы, 
картоптың бағасы өткен жылмен салыстырғанда 37,7%-
ға қымбаттаған. Бұл әсіресе қыс мезгілінде халықтың 
шығынын арттырып отыр. Сонымен қатар тәтті бұрыштың 
бағасы 25,5%-ға өсті. Бұл көкөніс маусымдық сұранысқа ие 

болғандықтан, оның бағасының жоғарылауын түсіндіруге 
болады. Зәйтүн майының да бағасы біршама көтеріліп, 
23%-ға артқан. Бұл өнімнің шетелден импортталатынын 
ескерсек, жаһандық баға тұрақсыздығы да әсер еткен болуы 
мүмкін. Пияз 21,2%-ға, қызанақ 20,3%-ға, ал қияр 18,8%-
ға қымбаттады. Осындай өсімдер күнделікті тұтынатын 
азық-түлік бағасына тікелей әсер етуде. Дегенмен кейбір 
өнімдер арзандады. Қарақұмық жармасы 21,4%-ға, сәбіз 
8,7%-ға, қант 3,2%-ға, күріш 2,9%-ға, төмендеді. Мұның 
басты себебі – аталған өнімдердің жеткізілімі мен өндіріс 
көлемінің артуы. Азық-түлік нарығындағы осындай 
құбылмалылық халықтың күнделікті тұрмысына елеулі 
әсер етуде.

Еліміздің әр өңіріндегі инфляция деңгейі де әртүрлі 
болды. Ең жоғары жылдық инфляция Астана қаласын-
да тіркеліп, 10,7%-ға жетті. Бұл көрсеткіш елдегі орташа 
деңгейден 2,1 пайыздық тармаққа жоғары. Ал ең төменгі 
инфляция Алматы облысында – 6,6% деңгейінде болды. 
Бұл аймақтардағы айырмашылықтар экономикалық бел-
сенділікке, өндіріс көлеміне және тауарлар мен қыз-
меттердің жеткізілуіне байланысты болып отыр. Жетісу 
облысында азық-түлік тауарларының бағасы 7,9%-
ға қымбаттаса, азық-түлік емес тауарлар Түркістан 
облысында 13,2%-ға, ал ақылы қызметтер Астана 
қаласында 16,9%-ға өсті.

2024 жылдың желтоқсан айында тұтыну бағаларының 
индексі 100,9%-ды құрады. Бұл инфляцияның белгілі бір 
деңгейде тұрақталғанын көрсетеді. Осы кезеңде азық-
түлік тауарларының бағасы 1,1%-ға, ал азық-түлік емес 
тауарлар мен ақылы қызметтер 0,8%-ға қымбаттаған. Бұл 
көрсеткіштер халықтың тұрмыс деңгейіне тікелей әсер 
етуде.

Жалпы Қазақстандағы инфляция деңгейінің төмен-
деуі оң үрдіс болғанымен, жекелеген салаларда 
бағаның айтар лықтай өсуі әлі де байқалуда. Ком-
муналдық қызметтер, азық-түлік және тұрмыстық 
техника бағаларының қым баттауы халықтың күнделікті 
шығындарын арттыруда. Ұлттық банктің және үкіметтің 
үйлесімді шаралары арқылы инфляциялық қысымды 
төмендету әрі эконо микалық өсімді қолдау басты 
міндет болып қала береді. Инфляция динамикасын 
болжау және оны тиімді басқару Қазақстанның болашақ 
экономикалық дамуы үшін маңызды факторлардың бірі 
болып қала бермек.

С. ТЕМіРБОлАТ

Вице-премьер Қанат Бозымбаевтың айтуынша, біліктілікті арт-
тыру бағдарламасы ауылдық аймақтардың дамуына жаңа серпін 
беріп, халықтың тұрмыс жағдайын жақсартуға мүмкіндік береді.

– 2021 жылдан бастап ауыл әкімдерін сайлау азаматтардың 
жергілікті өзін өзі басқаруға белсенді қатысуын қамтамасыз етті. 
Сөйтіп, әкімдердің жауапкершілігін арттырды. Содан бері 2,5 мыңнан 
астам ауыл әкімдері сайланған. Жаңа лауазымға келгеннің 60 пайызы 
бұрын әкім болмаған және мемлекеттік қызметте жұмыс істемеген. 
Кейбіреулері кәсіп иелері немесе партия қызметкерлері. Осылайша, 
әкімдер корпусы айтарлықтай жаңартылды. 2023 жылы аудандар 
мен облыстық маңызы бар қала әкімдерінің пилоттық сайлауы өтті. 
Барлық өңірде 45 әкім сайланды. Биылдан бастап барлық ауданның 
әкімі тікелей сайлау арқылы ғана қызметке кіріседі. Бұған байланысты 
«Әкімдер мектебін» іске қосу уақытылы әрі орынды шешім деп 
санаймын. Біліктілікті арттыру бағдарламасы ауылдық аймақтардың 
дамуына жаңа серпін беріп, халықтың тұрмыс жағдайын жақсартуға 
мүмкіндік береді, – деді Қанат Бозымбаев. 

 «Әкімдер мектебі» жобасы еліміз бойынша 2400-ден, ал облыста 
барлық 146  ауылдық округ әкімдерін қамтитын болады. 

 – Жақында өткен Үкіметтің кеңейтілген отырысында Мемлекет 
басшысы Қасым-Жомарт Тоқаев тікелей сайланған әкімдердің 
жаңа санаты – сайланбалы басқарушылар пайда болғанын, олардың 
арасында мұғалімдер, дәрігерлер және мемлекеттік қызметте 
тәжірибесі жоқ басқа да мамандар бар екенін атап өтіп, Үкіметке 
«AMANAT» партиясының тәжірибесін ескере келе, «Әкімдер 
мектебі» оқу жобасын іске қосуды тапсырды. «Әкімдерді тікелей 
сайлау – бұл Президенттің негізгі реформаларының бірі, елді одан 
әрі демократияландыру жолындағы үлкен қадам  десек болады.  
Қазір қоғам өздері сайлаған әкімдермен бірге өзекті мәселелерді 
шешуге белсенді түрде кірісе бастады. Облыста сайлауда жеңіске 
жеткен әкімдердің 99,1 пайызы «AMANAT» партиясының  мүшелері. 
Осы орайда Мемлекет басшысының тапсырмасына сәйкес, партия 
Үкіметпен бірлесіп, сайланған әкімдерді жаңа құзыреттерге, 
заңдармен және бюджетпен жұмыс істеуге үйрететін болады. Мұның 
барлығы халықтың өмір сүру сапасын жақсарту үшін күнделікті 
жұмыста ықпал етпек. Осы жұмыстарды үйлестіріп отыру үшін 
өткен аптада «AMANAT» партиясының базасында партия төрағасы, 
Мәжіліс спикері Ерлан Қошановтың қатысуымен  Үкіметтің Өңірлік 
саясат жөніндегі жобалық кеңсесі сараптамалық орталығы ашылды. 
Ол «Әкімдер мектебі» жобасын жүзеге асырумен, басқару процестерін 
цифрландырумен, аудандық және ауылдық округ әкімдеріне 
экономикалық даму бағдарламаларын іске асыруға көмектесумен 
айналысады, – деді  «AMANAT» партиясы Қызылорда облыстық 
филиалының төрағасы Алмасбек Есмаханов.  

Оқу курсы ауылдық округтердің экономикалық даму бағдарла-
маларын әзірлеу және оларды тәжірибеде қолдану әдістемесін үйре-
туге бағытталған. Әкімдер ең алдымен өз ауылдарының бюджетін 
анықтайды. Сондай-ақ өнім өндіруден бастап, оны сертификаттау мен 
сатуға дейінгі тікелей тізбекті құруды үйренеді.

– «Әкімдер мектебі» жобасы – әкімдердің кәсіби деңгейін 
арттыруға мүмкіндік береді. Жыл сайын біліктілікті арттыру аса 
маңызды. Бұл игі бастама елді мекендердің дамуына зор септігін 
тигізеді деп жоспарлануда. Жоба аясында ең алдымен халықпен қалай 
жұмыс істеу керектігі жайында айтылды. Әкімдер үшін ең бастысы 
осы деп ойлаймын. Ауылдағы кәсіпкерлікті кеңейту, салық базасын 
ұлғайту секілді бағыттарда арнайы жобалар үйретілетіні айтылған. 
Жобаның басталғанына төрт күн болды. Осы уақыт ішінде «Ауыл 
аманаты» жобасы аясында ауылдық жерлерден кооперативтер ашу 
арқылы біріншіден, халықты жұмыспен, екіншіден тұрғындардың 
табысын арттыру мәселелері бойынша оқыту басталды. Әрбір 
ауыл өзінің әлеуетіне қарай қолға алатын жобалардың жоспарын 
дайындайды. Әр түрлі саладан келген әкімдердің бюджетті білуі, 
қызметтік жауапкершілікті сезіну қажеттігі жөнінде сабақ өтті. Тағы 
бір айта кетерлігі, бюджеттің тиімді әрі нақты жұмсалуын біле отырып, 
мемлекеттік бюджетті қорғау мақсатында қандай мәселелерге назар 
аударуымыз керектігі жөнінде айтылды. Сонымен қатар мемлекеттік 
қызметтің этикасы, «мемлекеттік қызметші қандай болуы керек, 
халыққа қалай қызмет көрсетуі қажет?» деген мәселелер көтеріліп, 
талқыланды. «Әкімдер мектебі» жобасы – ауыл әкімдеріне ең қажетті 
дүниелерді ұсынып отыр. Бұл – бізге үлкен қолдау. Жоба мамыр 
айына дейін жалғасады. Көп тәжірибе жинаймыз деген үмітім бар, – 
дейді Қармақшы ауданы, Ақжар ауылдық округінің әкімі Нұржамал 
Тұрсынбаева. 

Рас, «Әкімдер мектебі» жобасы әкімдер үшін үлкен қолдау 
болып отыр. Жоба аясында дайындалған әдістемелік ұсынымдардың 
арқасында жергілікті халықтың табысын молайту үшін көптеген 
жұмыс орны ашылады деп жоспарлануда. Демек, бұл жобаның 
әкімдер үшін берері көп. 

 Айтолқын АЙТЖАНОВА

Әлемдік инфляция жӘне теңге 
ел экономикасына Әсері қандай?

«ӘКІМДЕР МЕКТЕБІ» 
НЕ ҮЙРЕТЕДІ? 

Басы 1-бетте

Басы 1-бетте

Басы 1-бетте

Болат Нұрқожаев,
Өңірлік кәсіпкерлік палатасы жанындағы кәсіпкерлер құқын қорғау кеңесінің төрағасы: 

НАРЫҚТЫҚ ЭКОНОМИКА НЕГІЗГІ СИПАТЫН ЖОҒАЛТЫП АЛДЫ

Қазақстан Республикасының «Құқықтық актілер туралы» заңына 
сәйкес құқықтық мониторинг ҚР Заңнамасына қайшы келетін, 
ескірген, сыбайлас жемқорлық және тиімді іске асырылмайтын 
құқық нормаларын анықтау, сонымен қатар оны жетілдіру жөнінде 
ұсыныстар әзірлеу арқылы заңнаманың тиімділігін бағалау мен 
болжау мақсатында жүргізіледі.

Өз кезегінде құқықтық мониторинг жүргізу тәртібі «Құқықтық 
мониторинг жүргізу қағидаларын бекіту туралы» ҚР Әділет 
министрінің 2023 жылғы 11 шілдедегі №471 бұйрығымен нақты 
айқындалған.

Норма шығармашылық кез-келген мемлекеттік органға беріл меген 
қызмет, оны қабылдауға тек заң шеңберінде ғана мемлекеттік басқару 
органдары құқылы. Ал нормативтік құқықтық актілерді қабылдап, 
оны тиімді қолдану жеке мүдденің мәселесі емес, сондықтан 
барлық қабылданған нормативтік құқықтық актілер Қазақстан 
Республикасының Конституциясына өзге де заңнамалық актілерге 
негізделуі тиіс және ең бастысы, адам мен азаматқа және қоғам игілігі 
үшін қалтқысыз қызмет етуі қажет. Ол үшін нормативтiк құқықтық 
актiлердің тұрақты әрі сапалы мониторингінің атқаратын ролі ерекше. 

Әділет департаменті нормативтік құқықтық актілерді қолданыс тағы 
заңнамаларға сәйкестендіру бойынша жергілікті мемлекеттік басқару 
органдарымен шаралардың уақытылы қабылдануын бақылайды және 
құқықтық мониторинг жұмысын үйлестіруді қамтамасыз етеді.

Бижан САПАРБЕКОВ,
Әділет департаментінің нормативтік

құқықтық актілерді тіркеу бөлімінің бас маманы

Құқықтық мониторинг – бұл норма шығармашылық 
ретінде,  сол сияқты құқық қолдану практикасында 
да қолданыстағы құқықтық жүйені кешенді бағалау 

бойынша тұрақты жүйелі қызмет.

Құқықтық мониторинг – 
заңдылық кепілі

экономика

Ақмешіт АптАлығы

– Ол мақсатқа қалай жетеміз?
– Ораза ұстағандағы мақсат – «8-9 сағат аш жүру керек 

екен» деп құр босқа тамақтан бас тарту ғана болмау керек. 
Осы 8-9 сағатты пайдаланып, адам өзін-өзі тәрбиелеп, 
рухани кемелдікке ұмтылуы қажет. Себебі Алла Тағаланың 
өзі бұл айда барлық жағынан жеңілдік жасайды. Біз 
көбінесе «шайтан азғырды» деп сылтау айтып жатамыз. 
Алла Рамазанда осы шайтандардың бәрін шынжырлап 
қояды. Бұл ғайып әлемінде болатын дүние. Қайда апарып, 
қалай шынжырлайды – ол жағы бізге беймәлім. Жалпы 
олардың бізге әсері болмайтынын, бір ай бойы бізді 
азғыра алмайтынын түсінсек болды. Өз нәпсімізбен ғана 
қаламыз. Алла Тағаланың шайтандарды шынжырлайды 
дегенін: «Осы айда шайтанның жоқтығын пайдаланып, 
басқа уақытта жасай алмай жүрген жақсылықтарыңды, 
құлшылық-ғибадаттарыңды жасап қалыңдар және тыйыла 
алмай жүрген кейбір күнәларыңнан тыйылыңдар. Өйткені, 
шайтан сені түртпектей алмайды» деп түсіндіреміз. Ораза 
кезінде су мен тамақтан қалай тыйылсақ, дәл солай артық 
сөзден, пайдасы жоқ, тіпті, кейбірі зиян, күнә әкелетін 
нәрселерді көруді тыю қажет. Бос әңгіме, зиянды нәрселерді 
пайдаланатын ортамен араласуды тоқтату керек. Тамақ өз 
алдына, тарауих, сәресіне ерту тұру арқылы ұйқының да 
біраз мөлшері қысқарады. Біз айтып отырған мақсатқа басқа 
да істермен қол жеткізуіміз мүмкін. Бірақ, Рамазанның 
бұдан да үлкен мәні бар. Ол – біздің құлшылығымыз. 
Алла Тағаланың «Ораза мен үшін» деп айтқанын тереңнен 
түсініп, 11 ай бойы шөліміз қанып, 11 ай бойы тоқ жүр-
геніміз үшін бір айымызды құрбан етіп, оның жолында 
алғыс білдіруіміз. Ораза – дені сау адамдарға ғана парыз. 
Қант диабеті, асқазан жарасы секілді ашығудың тікелей 
зияны тиетін созылмалы ауруы бар адамдар ораза ұстаудан 
босатылады.Дені сау адамдар 11 ай бойы аман-есен жүріп, 
осы айға ауру-сырқаусыз жеткені үшін ораза тұту арқылы 
ғибадат жасайды. Сондықтан оразаның ең үлкен рухани 
мәні – бірінші кезекте мойнымыздағы мұсылмандық 
парызымызды өтеу, Алланың алдындағы шүкірімізді арт-
тыру, ғибадат-құлшылық жасау. Оның арғы жағында біз 
Алланың разылығын аламыз. Алла разы болғаннан кейін 
біздің күнәларамыз кешіріледі. Күнәмізден арылған соң, 
мейірімін төгіп, уәде етілген жәннатқа кіргізеді.

– Сөз арасында тақуалық туралы бірнеше мәрте 
айтып өттіңіз. «Рамазан айының мақсаты – тақуалыққа 
жету» деген тәмсіл бар. Таңертеңнен кешке дейін 
жұмысқа байланған, бала-шағаны асыраудың қамымен 
күйбең тіршілікке салынған заманда ауыз бекітіп ғана 
тақуалыққа жету мүмкін бе?

– Бағана тақуалықтың бір мағынасын рухани дәреже 
десек, екінші мағынасы – сақтану, қорғану. Алла Тағаланың 
тыйым салған күнә, харам қылған істерінен бойын 
аулақ ұстаса, міне, осы – тақуалық. Асырып, үйіп-төгіп 
құлшылық-ғибадат жасамаса да, бірінші кезекте «Тыйыл!» 
деген нәрседен тыйылу қажет. Енді ол нәрселерге неге 
тыйым салды дегенге келейік. Абдулла ибн Масғұд деген 
сахаба: «Алла Тағала сендерге бір істі бұйырса, онда ол 
іс сендер үшін пайдалы екенін біліңдер. Егер бір істен 
тыйса, онда ол іс сендерге зиян екенін біліңдер» дейді.
Мысалы, арақты не үшін харам етті? Ол сіздің ақыл-
есіңізді кетіреді, адамдыққа жатпайтын іс-әрекеттер 
жасатқызады, зұлымдыққа апарады. Сол секілді, зинаны, 
яғни, некесіз қарым-қатынасты отбасыларды бұзатын 
болғандықтан, дүниеге адам өзінің ата-тегін, шежіресін 
білмей туылатындықтан, тектердің бір-бірімен араласып, 
әртүрлі аурулар пайда болатындықтан құптамады. Ал 
кейбірінде адамның ақысы жатады. Пара алсаңыз, біреудің 
құқығын жейсіз. Ұрлық жасасаңыз, біреудің жеке мүлкіне 
қол сұғасыз. Осы секілді толып жатқан жаман әдеттерден 
тыйылып жүрсеңіз, бұл – үлкен тақуалық. Әбу Ханифаның 
тікелей көзін көрген, оның алдында отырып, аузынан 
шыққан әрбір дәрісін кітапқа түсірген Мұхаммед ибн 
Хасан деген шәкірті болған. Соған адамдар: «Тақуалық 
туралы кітап жазыңызшы» деп қолқа салады. Сонда ол 
кісі: «Мен сауда-саттық туралы кітап жаздым. Соны 
оқып, сонымен жүрген адам – тақуа» деп жауап береді. 
Сауда жасау барысында біреудің ақысын артық алмау, 
таразыдан жемеу, біреуге алдап зат сатпау деген сияқты 
күмәнді, арам жолмен дүние таппау да – тақуалық. Жаңағы 
айтқан «отбасыны асыраймын», «пәтер ақысын төлеймін», 
«несие жабамын» деген секілді күйбең тіршілікпен жүріп, 
аузына арам ас салмаса, рұқсат етілмеген немесе өзінің 
маңдай тері өтпеген бір жұтым су өңешінен өтпесе, міне, 
осы – тақуалық. Сәл қарны ашыңқырар, көнелеу көлік 
мінер, арзандау үйде тұрар, дүниенің қызығын аздау 
көрер, бірақ таза өзінің маңдай тері, адал еңбегімен жүрсе 
– тақуалықтың «көкесі» осы. Байқасаңыз, тақуалықпен 
өмір сүру деген – күніне парыздан бөлек, жүз рәкағат 
нәпіл намаз оқу, он мыңдап салауат айтып, жүз мыңдап 
тәспі тарту емес. Тақуалық – ешкімнің ақысын жемеу, 
біреуге қиянат жасамау, айналасындағыларға тіл тигізбеу, 
адамды сыртынан ғайбаттамау, жала жаппау және тағы 
басқа. Ең бастысы – тыныш жүру. Әбузар деген сахаба 
Пайғамбарымызға (с.ғ.с) келіп: «Уа, Алланың елшісі, сен 
садақа бер дейсің. Сауабын айтып жатырсың. Бірақ менің 
садақа беретін жағдайым жоқ. Басқа баламасы бар ма?» 
дейді. Сонда Пайғамбар (с.ғ.с): «Біреуге жақсы сөз айтсаң 
– садақа. Қиындықта жүрген адамды сөзбен демесең, 
ақыл-кеңесіңді берсең, жақсылық жасасаң, бәрі садақаға 
жатады» деп, көзі көрмейтін адамды жолдан өткізіп жіберу, 
әлсіз адамдарға затын көтерісу, адасқандарға жол сілтеу 
секілді бірқатар істерді атап айтады. «Мұның бәрін жасай 
алмасам ше?» дейді Әбузар. Өмірде әртүрлі жағайлар 
бар, шынымен, жасай алмауыңыз мүмкін. «Онда ешкімге 
зияныңды тигізбей жүрсең, оның өзі садақа. Сауабын 
аласың» дейді. Көрдіңіз бе, Ислам дінінде құлшылық жасау 
да, сіз айтып отырған тақуалыққа жету де – өте оңай. Көп 
нәрсе жасауды, асырып істеуді талап етпейді. Тек қана 

«жамандықтан тыйыл», «біреуге зияныңды тигізбе» дейді. 
Тақуалықты осылай ұстанады. Рамазан айында тақуа болу 
басқа күндерге қарағанда әлдеқайда жеңіл.Себебі сіз бір 
жақсылық жасауға ниет етсеңіз – Алла Тағала осы айдың 
құрметіне оны оңай етіп қояды. Әдетте, істей алмай жүрген 
сауапты нәрсенің жолдары жеңіл болады. Рамазан айының 
басты артықшылығы да – осында.

– Ораза туралы сөз қозғағанда, өзіңіз секілді 
маманнан, діни басқарма өкілінен мына нәрсенің басын 
ашып сұрағым келеді. Соңғы кездері жас та, кәрі де 
«Ораза, намаз тоқтықта» деген сөзді жиі айтады...

– Сауалыңыздың төркінін түсіндім. Мен бұл сөзді 
тәуелсіздіктің, тыныштықтың, бейбітшіліктің артықшы-
лықтарын көрсету үшін айтқан деп түсінемін. Қазір біз 
Рамазанға дайындық жасап, мешіттерді жуып-тазалап 
жатырмыз. Қариларымыз тарауих намазына дайындалып 
жатыр. Осы ның бәрі ненің арқасында? Алла Тағала бізге 
осындай емін-еркін жүріп-тұратын тәуелсіз мемлекетте 
өмір сүруді, тыныштықты нәсіп еткендігінің арқасында. 
Қазір кейбір елдердегідей үстінен бомба түсіп, астынан мина 
жарылып, адамдар күнде үрей-қорқынышпен өмір сүріп 
жатса, онда олар ораза ұстамақ түгілі, басымен қайғы болып 
кетпей ме? «Ораза, намаз тоқтықта» деген сөз «осындай 
кеңшілік, тыныш заманда ғибадат-құлшылығыңды 
бүтіндеп ал» деген мағынада айтылған. Кезінде «Ақтабан 
шұбырынды», «Алқакөл сұлама», ашаршылық, қуғын-
сүргін секілді қазақтың басынан өтпеген нәубет жоқ. Ахун-
ишандарды, молдаларды, дін қайраткерлерін қудалаған, 
атқан заманда ораза ұстап, намаз оқымақ түгілі, «Құдай 
бар» деп айтуға, өздерін мұсылман деуге қорықты. Кезінде 
бір ағамыз туысының үйіне көңіл айтып барып, «Құлху 
Алланы» оқимын деп жиналысқа салынып, партиялық 
билетінен айрылып, қызметінен қуылған оқиғасын айтып 
бергені бар. «Ораза, намаз тоқтықта» деген сөз жаңа 
айтылған «несиемді зорға жауып, күнімді әзер көріп 
отырмын» дейтін дүниенің қиыншылығында жүрген 
адамдарға сылтау болмауы керек. Бұл жағдай хадисте 
де айтылады. Имам Муслимнің «Сахих» жинағында: 
Пайғамбарымыздың (с.ғ.с) «Фитнә замандар келмей тұрып, 
жақсы істерді істеп қалыңдар» деген хадисі бар. Өзіңіз 
білесіз, пандемия кезінде Меккені 2 жылға жауып тастады. 
Қажылық рұқсат етілмеді. Оған дейін «әне барамын, міне 
барамын» деп жүрген адамдар қанша жерден дәулеті жетіп 
тұрса да, ол жаққа аттап баса алмай қалды. Мешітте жұма 
намазын оқи алмадық. Алла бетін аулақ қылсын, сондай 
қиын заман келіп, ғибадат жасау мүмкіндігі тоқтап қалмай 
тұрғанда, біз құлшылығымызды қалдырмауымыз қажет. 
Сіз айтып отырған сөздің төркіні де осында жатыр.

– «Ораза ұстасаң, құлағың да, көзің де, тілің де ораза 
ұстасын!» дегенді тарқатып айттыңыз. Солай бола тұра 
«кейбір ораза ұстағандардың тапқаны тек ашығу мен 
шөлдеу ғана болады» дейді...

– Имам Ғазали ораза ұстаушыларды 3 топқа бөледі. 
Біріншісі – ас-ауқаттан ғана тыйылып, қалған күнәларды 
жасап жүре беретіндер. Олардың мойнынан парызы түседі. 
Ертеңгі күні оларға: «Неге ораза тұтпадың?» деген сауал 
қойылмайды. Бірақ сауабын алмайды. Екіншісі – ішіп-
жеуден ғана тыйылмайды, бүкіл дене мүшесі де ораза 
ұстайды. Яғни, көзі де, тілі де, қол-аяғы да ораза болады. Бұл 
– бағанағы біз айтқан тақуа адамдардың оразасы. Үшіншісі 
– Аллаға жақын, әулие адамдардың оразасы. Олар тамақтан 
да тыйылып, барлық дене мүшесімен ораза ұстайды және 
жүрегін, жан-дүниесін де тазартады. Мәселен, біреу туралы 
жаман сөз айтпағанымызбен, ол туралы жаман ойлауымыз 
мүмкін. Біреуге жамандық қылмағанымызбен, оны жек 
көруіміз, қызғануымыз мүмкін. Осы секілді нәрселерді іште 
ұстау адамның жан дүниесінде арпалыс тудырады. Оразада 
осы ішкі жан дүниесін қызғаныш, көреалмаушылық, жаман 
ой секілді әдеттерден тыйған адамдар жаңағы айтқан 
үшінші топқа кіреді.Ол мүмкін емес деген сөз емес. Қайта 
оразаны солай ұстаған адамды «бұл заманның әулиесі» деп 
айтуға болады. Сол үшін оразада ішкі жан дүниемізді де 
тазартуға күш салуымыз қажет.

– Рамазан айының қоғамдық, әлеуметтік жағынан 
сөз қозғасақ. Ораза тек жалқы адамды емес, жалпы 
қоғамды неге тәрбиелейді?

– Рамазан айындағы ішіп-жеуден тыйылудың арғы 
жағына үңілсек, үлкен сабақ пен тағылым жатқанын 
көреміз. Ораза бізге шыдамдылықты, сабырлылықты 
үйретеді деп жатырмыз. Одан бөлек, жанашырлық, 
мейірімділік, бауырмалдық, қамқорлықты үйретеді. 
Қарныңыз ашқан кезде әлеуметтік жағдайы мүшкіл басқа 
адамдардың хәлін түсінесіз. Сіздің қалағаныңызды сатып 
алып жеуге мүмкіндігіңіз бар, бірақ жыл он екі ай бойы 
қарны ашып жүрген, кейде тамақ ішіп, кейде ішпейтін, 

бірде бар, бірде жоқ жарлы, мұқтаж адамдардың жағдайы 
сізге сабақ бола бастайды. Сөйтіп, жанашырлық пайда 
болады. Соларға қамқор бола бастайсыз. Ондай адамдар 
біздің көршіміз, әріптесіміз, тіпті, жақын туысымыз болуы 
мүмкін. Алла Тағала осы қасиетті айда өзгенің басындағы 
жағдайды біздің басымызға салу арқылы сезіндіреді. Сол 
кезде адамдардың мейірімі оянады. Бауырмал болады.
Бір сөзбен айтқанда, қоғамды татулыққа, бір-біріне 
қарайласуға, жанашыр болуға тәрбиелейді.

– Рамазан айындағы ауызашардың да өзіндік 
ғибраты бар ғой?

– Әрине. Біз садақаны мешіттен гөрі, ағайын-туысқа 
берген абзалырақ, екі есе сауапдеп неге айтамыз? Себебі, 
ағайынның арасындағы татулық – Исламдағы ең маңызды 
ғибадаттардың бірі. Пайғамбарымыз (с.ғ.с): «Кімде-кім 
өзінің ризық-несібесінің мол болғанын, өмір жасының 
ұзақ болғанын қаласа, онда ағайынымен байланысын, 
татулығын күшейтсін» деп айтады. Ауызашар да ағайын-
туыс арасындағы татулықты арттырып, жарастықты 
дәріптейді. Әдетте, бізде ағайын-туыстың басы өлім-
жітімде, қайғының үстінде қосылып жатады. Сондай 
қайғылы жағдайды күтпей-ақ бәрімізді бір дастарқанда 
қауыштыратын қуанышты себептің бірі, ол, әрине, 
ауызашар рәсімі. Оған келгендер ғибадатын жасайды, 
ауызашар берген кісі мол сауабын алады, ауыз ашқан 
кезде дұғалар қабыл болады. Бір ғана рәсімде адамдар 
рухани тұрғыдан ғана байымайды, ағайынды жарастыру, 
ауызбіршілікті арттыру секілді қоғамдық мәселелер де өз 
шешімін табады. Ауызашарда бір-бірін көптен көрмеген 
ағайын-туыс себеппен кездесіп, қауқылдасып қалады. 
Қазақтың «бұлар мені шақырды, мен де оларды шақыруым 
керек» деген қанға сіңген қасиеті және бар. «Жақсылыққа 
– жақсылық» деген түсінікпен бірі екіншісін міндетті түрде 
шақырады. Сіз бір айдың ішінде ағайын-туысыңызбен 
жеті немесе он рет бас қосуыңыз мүмкін. Бұл қазіргі бізге 
жетпей жатқан туыстық қатынасты нығайтудың бірден-бір 
сауапты, ізгілікті жолы. Біз бағана сөз еткен тыйылудың 
астарында қоғамдық тәртіп пен тыныштық жатыр. «Тау 
мен тасты су, адамзатты сөз бұзады» дейді. Бүгінде адам 
мен адамның, ағайын-туыстың арасын бұзып жатқан 
«пәленше сен туралы бүй депті» деген жел сөздер ғой. 
Осының барлығынан тыйылсақ, бәрінің арасы жақсармай 
ма? Ешкімнің ар-намысы тапталмайды, сыртынан ғайбат-
өсек айтылмайды, біреудің ақысы желінбейді. Міне, 
оразаның мақсат-мұраты орындалған кезде қоғамда 
тыныштық орнайды. Біз іздеген бақытты, ізгі қоғам сол 
кезде қалыптасады. Алла Тағала: «Біз сендерге Құранды 
бақытты болуларың үшін түсірдік» дейді. Яғни, Құран – 
жақсы өмірдің кепілдігі. Исламның қоғамдық бақытты 
қамтамасыз ететін дін екендігінің бір көрінісі осында. Бұл – 
бір ғана оразаның тәрбиесі. Ал оразаға қосып намаз оқыса, 
зекетін берсе, қажылығын өтесе – бес парызын бүтіндесе, 
ол кемел адам болмай ма? Қоғам түзелмей ме? Біз осы 
жағына аса мән беруіміз керек.

– Жыл сайын қоғамда пітір садақасы көп 
талқыланады. Оның мөлшері қалай бекіті леді? Жалпы, 
пітір садақасы не үшін беріледі?

– Пітір садақасы – жан басына арналған садақа. Ол 
бір отбасының әрбір мүшесінің аман дығы үшін беріледі. 
Алла Тағалаға «тағы бір Рамазанға басымды аман, денімді 
сау жеткіздің» деп беретін шүкіріміз. Көне кітаптарда 
оның мөлшері бидаймен есептеледі. Бірақ қазір ешкім 
үйінде диірменмен бидай тартып отырған жоқ қой. Бізде 
бидайдың баламасы – ұн. Сол себепті пітірдің мөлшерін 
екі келі ұнның орташа бағасы негізінде белгілейміз. Биыл 
пітір садақасы елі міз бойынша 655 теңге болып бекітілді. 
Пітір сада қа сын тек жағдайы жеткендер ғана береді. Егер 
өзіңіз соған мұқтаж болып тұрсаңыз, көмек алушылардың 
санатына жатасыз. Сонда бірі – беруші, бірі – алушы болып 
қоғам екіге бөлі неді де, бір-біріне көмек қолын созады. 
Пітір кедейдің ақысы екендігін ұмытпауымыз керек. 
Шариғатта пітір садақасы айт намазаның таңына дейін 
беріліп болсын дейді. Оның өзіндік хикметі бар. Ораза айт 
намазының сүннеті бойынша адамдар оразаны аман-есен 
өткеріп, ғибадатын толық атқарып, әдемі киімдерін киіп, 
хош иістерін сеуіп, айтқа жиналады. Айт – той, мейрам. 

Адамдар бір парызының орындалғаны на, міндетінің 
өтелгеніне қуанып, мәз-мейрам болып мерекелейді. Осы 
уақытта кедей адамдар бір бұрышта қалып қоймасын, 
мерекені сезінбей қалмасын, бәрі қуанып жат қанда, олар 
азық-түліктің жоқтығынан мұңай масын деп, 30 күн оразада 
жиналған пітір садақадан көмек көрсе тіледі. Бұл олар 
да айт намазына ел қатарлы жүзі жарқырап шығу үшін 
жасалады. Пітірді мін детті түрде мешітке берсін деген 
шарт жоқ. Қазіргі таңда мешіт жиналған пітірді бөлуші, 
таратушы, үйлестіруші органның қызметін атқа рады. 
Мешітке бермесе, түрлі қайы рымды лық қорларына немесе 
өзіңіз танитын мұқтаж адамдарға тікелей апарып беруге 
болады. Ол сіздің көршіңіз, жақын туысыңыз, тіпті, жай 
ғана танысыңыз болуы мүмкін. Әркімнің таңдауы өзінде. 
Тек мақсат орындалса болды. Осы тұста мына жағдайды 
ескеру керек. Бір отбасында екі-ақ адам болуы мүмкін. 
655 теңгеден есептесеңіз, екі адамға 1310 теңге пітір 
берілуі қажет. Ол сомамен бір отбасыны азық-түлікпен 
қамтамасыз ете алмайсыз. Әрі кетсе, бір бөлке нан мен 
бір литр сүт түседі. Онымен біреу айт намазында қуанып 
шыға алмайды. Сондықтан оны ортақ қазанға салып, соның 
ішінен қомақтылау қылып үлестірген дұрыс. Мысалы, биыл 
Рамазан айы ның алғашқы аптасында, яғни, 7 наурыз күні 
Қазақстан мұсылмандары діни басқармасының 35 жылдық 
мерейтойына орай, еліміз бойынша бір мезгілде 35 мың 
отбасыға бір айға жететін азық-түлік себеті таратылады. 
Қызылорда облысында соның мыңы беріледі. Бұл мешіттегі 
ортақ қазанға жиналған садақадан алынып тұр. Бұл жерде 
1300 теңгеден жиналып, 1300000 немесе 13 миллионға 
жетуі мүмкін. Бір жерге жиналса, көп отбасыны қамтуға 
мүмкіндік те мол. Ерекше атап өтерлігі, 655 теңге – пітірдің 
ең төменгі мөлшері. Бірақ кейбір адамдардың мүмкіндігі 
одан бірнеше есе жоғары болатыны жасырын емес. Оның 
адам басына 655 теңге емес, 6500, тіпті, 65000 теңге бере 
алатын жағдайы болуы әбден мүмкін. Әркім өзінің жеке 
басы, бала-шаға, отбасының амандығы және байлығы, 
жүргізіп отырған кәсібі үшін Алла Тағалаға алғысын 
қаншаға бағалайды, сонша пітір садақасын беруіне болады. 
Дәулетті отбасылар пітірді өзінің жомарттығына салып, 
белгіленген мөлшерден артық берсе, бір емес, бірнеше 
отбасыны жарылқай алады. Мешітке әкелмей-ақ, ағайын-
туыстың ішіндегі тұрмысы төмен отбасыларға берсе, 
үлкен көмек жасайды. Болмаса, бір отбасының қарызын 
жауып берсе, ол айтты мәз болып қарсы алмай ма? Сондай-
ақ бес-алты айлап, жылдап жиналып қалған қарапайым 
коммуналдық қызметке қарыз көпбалалы отбасы лар бар. 
Соны төлеп берсе, ол отбасы қуанбағанда қайтеді? Пітірді 
бергенде, бекітілген мөлшерден асып кетпесін, одан асса 
қабыл болмай қалады деген сөз жоқ. Түсіп кетпесін, бірақ, 
аса берсін. Адамдар бір-біріне қарайласса, араларында 
мейірім оянбай ма?!

Бүкіл халықты қаралаудан аулақпын, деген мен соңғы 
кездері әлеуметтік желілерде біреудің байлығына қызға-
нышпен қарау, көре алмау, жаман пікірлер жазу деген 
секілді жағымсыз тенденция етек алып барады. Егер 
солар байлы ғының бір бөлігін зекет, садақа қылып, пітірді 
артығынан беріп жүрсе, ондай болмас еді. Жұртқа қымбат 
көлігін, жүз мыңдаған доллар тұратын зәулім үйін, шетелде 
саяхаттап жүрген кезін көрсетіп, онсызда қолын жоқтық 
байлап, дымы құрып отырған, кімге налырын білмей 
жүрген адамдардың ашу-ызасын тудырып жатқандар 
көп. Шариғатта алтын, күміс ыдыстармен тамақ ішуге 
болмайтын тыйым бар. Ол күнә болып саналады. Біреулер 
ішуге тамақ таппай отырған кезде, сенің табағыңа дейін 
алтын болса, сол адамның саған деген жек көрінішін 
тудырады. Өткенде бір блогер итіне қымбат әшекей алып 
тағып жатыр. Ал біреу баласын оқыта алмай отыр, біреудің 
басында баспана жоқ, біреу киімге мұқтаж, тіпті ет сатып 
алатын ақшасы жоқ. Айта берсеңіз, мысал көп. Керісінше, 
сол адамдар қолында барымен бөліссе, көмегін алғандар 
өмір бойы соның тілеуін тілеп өтеді.

– Діни басқарманың мерей тойына орай біздің 
облыста мың отбасыға азық-түлік себеті таратылады 
деп атап өттіңіз. Осы қасиетті айда өңірімізде тағы 
қандай шаралар ұйымдастырылады?

– Рамазанда әуелі ақпараттық насихатқа баса мән 
береміз. Оразада мешітке жамағат көбірек келеді. Осыны 
пайдаланып, тағылымды әңгіме лерді көп айтуға тырысамыз. 
30 күнге жоспарланған уағызымыз бар. Ол жерде тек діни 
тақырып қозғалмайды, отансүйгіштік, тату  лық, ағайынның 
жарастығы, үлкенге құр мет, ата-ананы сыйлау деген секілді, 
әсіресе, жас  тар ға қатысты тақырыптар көп айтылады. 
Қайырым дылық шаралары ай бойы жасалады. Мемлекет 
басшысы жариялаған «Жұмысшы мамандықтар жылына» 
байланысты еңбек адам дарына ауызашар себеттерін 
таратамыз. Қарттар үйінде, мүгедектер үйінде ауызашар 
беру акциялары өтеді. Діни басқарма жариялаған «Ислам 
және отбасы құндылығы жылына» сәйкес, жаңадан отау 
құрған жас отбасыларға ауызашар дастарханы жайылып, 
отбасындағы бірлік туралы уағыз айтылып, семинар-
тренинг тер ұйымдастырылады. Оған бірінші кезекте 
соңғы бір-екі айда мешітте некесін қидырған отбасылар 
шақырылады. Биыл Рамазан айы Наурыз мерекесімен қатар 
келеді. Жыл сайын Ұлыстың ұлы күні елімізде он күн бойы 
тойланып, онкүндіктің әр күні белгілі бір тақырып пен 
құндылықтарға арналады. Осы бағытта да үлкен жұмыстар 
жасалып, аталған құндылықтарды насихат таймыз. Жалпы, 
діни басқарманың ұста  ны мы – мешіттің ішімен ғана 
шектелмей, қоғаммен етене араласу, Ислам дінінің өмірлік 
дін екен дігін, мұсылман болу деген сөз – өмір сүру екендігін, 
құлшылық дегеніміз – үлкенді, ата-ананы сыйлау, айналаңа 
қарайласу, адал табыс табу екендігін дәріптеу. Дін бөлек, 
діндарлар бөлек, халық бөлек болмайды, керісінше бірге 
екендігін үйрету.

– Сұхбатыңызға рахмет! Алла күш-қуат берсін!

Әңгімелескен Нұрсұлтан МЫҚТЫБАЙ,
журналист

Ақмешіт АптАлығы

Бала күнімде аспанға ұзақ қарап, оның шексіз көкжиегіне 
көз тастайтын әдетім бар еді. Кейде қиялыммен бұлттардың 
соңынан еріп, олардың беймәлім бағытқа баяу жылжыған 
көшіне қызыға қарайтынмын. Ал кейде мүлгіген көк аспан 
үнсіз тұнып, менің ойларымды өзіне сіңіріп алғандай, 
беймәлім бір сырды ішіне бүгіп тұрғандай сезілетін. Есейе 
келе бір нәрсені ұқтым: әр адамның балалық шағының өз 
аспаны болады екен. Ол бірде ашық, кейде бұлт торлап 
мұңды, ал кейде мүлде түнеріп, қараңғылық құшағына сіңіп 
кететін сәттері де бар. Менің балалық шағымның аспаны 
шуақты, жарқын болды. Сол аспанның нұрын сөндірмей, 
жүрегімізге жылуын шаша білген, бізді мейірім мен 
қамқорлыққа бөлеген жандар – Қуаныш көкем мен Күлшат 
жеңгем болатын.

Қазақ халқы – әуелден кемеңгер, дана халық. Бұл сөзді 
ұлтымның өкілі болғаным үшін емес, көзбен көріп, көңілге 
түйіп, санама сіңірген соң айтып отырмын. Уақыт өткен 
сайын ата-бабамыздан қалған өсиет пен нақылын, тауып 
айтылған даналық сөздерді оқып, терең мағынасына бойлаған 
сайын таңданысым шексіз артады. Қазақтың туыстық қарым-
қатынасы – тек қан байланысынан ғана құралмайтын, ішінде 
мейірім мен жанашырлықтың, құрмет пен жауапкершіліктің 
ұлы мектебі бар жүйе. Ағайын-туыс арасындағы сыйластық, 
бір-біріне деген ықылас – ғасырлар бойы жалғасып келе 
жатқан ұлттық болмысымыздың ажырамас бөлігі. Қанша ғасыр 
өтсе де, түп тамырынан ажырамаған бұл қасиет әр қазақтың 
жүрегінде сақталған. Бүгін мен қазақтың туыстық қарым-
қатынастағы жылулық пен жанашырлыққа құрылған ерекше 
дәстүріне тоқталғым келеді. Қазақта туыстық қатынас сан 
алуан: ата-ана мен бала, жезде мен балдыздың әзіл-қалжыңы, 
бөлелердің өзара әңгімесі т.б. Бірақ менің айтпағым – нағашы 
мен жиен арасындағы байланыс.

«Жігіттің үш жұрты болады» дейді халық даналығы. 
Бұл ұғымды кейде «өз жұртың – күншіл, қайын жұртың – 
міншіл, нағашы жұртың – сыншыл» деп те сипаттап жатады. 
Шынында, әрқайсысының өзіне тән ерекшелігі бар. Бірақ 
мен үшін нағашы жұртымның орны қашан да бөлек. Ес 
білгелі нағашыларым бізге – жиендеріне (біздің қарамыз 
аз емес қой) әрдайым жанашыр, қамқор болып, сөзін де, 
уақытын да, тіпті қаражатын да аямайтын, арқасүйер 
азаматтай қамқор, барын аямайтын нағашыларым бар еді. 
Иә, өткен шақ туралы жазу маған өте ауыр, бірақ пенде 
болған соң шара бар ма…

Менің асыл нағашыларым – елінің ардақты адамдары. Бес 
тәтеммен бірге, Құдайдан тілеп алған жалғыз ұл – Қуаныш 
Дабысов және оның жары Күлшат Дабысова. Қуаныш көкем 
– өр тұлғалы, кең маңдайлы, жомарт жүректі, сөздің нарқын 
білетін, ақыл-парасаты мол, елі үшін еңбектенген, туған 
жерін гүлдендіруге үлес қосқан нағыз қайраткер, еліне шын 
жанашыр, жүрегінің түгі бар азамат.

Дабысов Қуаныш Жұмабекұлы 1961 жылы 6 тамызда 
Тереңөзек қыстағында дүниеге келген. Жоғары білімді 
инженер-құрылысшы, инженер-экономист, қаржыгер. 1983 
жылы Жамбыл гидромелиоративтік-құрылыс институты ның 
Қызылорда филиалын, 2004 жылы Қызылорда инженерлік 
экономикалық институтын, 2006 жылы Мәскеу стандарттау, 
метрология және сертификаттау академиясын бітірген. 

Еңбек жолын 1978 жылы қарапайым жұмысшыдан 
бастаған. 1983 жылы институтты бітіріп келгеннен кейін,  өзі 
өсіп-өнген Іңкәрдария ауылында 10 жыл құрылыс саласында 
бас маман болып қызмет атқарып, білікті инженер-құрылысшы 
ретінде, ауыл ғимараттары мен мал фермаларының сапалы 
салынуларына тікелей араласып, туған ауылының гүлденуіне 
сүбелі үлес қосты. 1994-2000 жылдары Қызылорда қаласында 
жеке кәсіпкерлікпен айналысуды бастап, 2000-2004 жылдары  
«Байконур-Транзит» ЖШС-нің бас директоры, 2005 жылдан 
бастап «КазРос-мунай» ЖШС, «АзияТрансЦентр» ЖШС, 
«Астана Моторс-2030» ЖШС, «Астана Логистикс» ЖШС, 
«Астана-Путь» ЖШС, «ЦентрСтройСнабСервис» ЖШС, 
«ҚырғиКүзет» ЖШС-нің жалғыз құрылтайшысы және 
бас директоры ретінде, осы мекемелердің жүйелі жұмыс 
істеп, аймағымыздың әлеуметтік-экономикалық нығайтуға 
бағытталған жұмыстарына кешенді араласуына шебер 
басшылық жасай отырып, 600-ден аса адамды жұмыспен 
қамтамасыз етті.

Қуаныш Жұмабекұлы облысымыздың танымалы кәсіпкері 
болумен қатар, еліміздің саяси-қоғамдық жұмыс тарына да 
белсенді араласты.

2005-2006 жылдары «АСАР»  партиясы  Қызылорда 
облыстық филалының секретары, 2006-2008 жылдары «Нұр 
Отан» партиясының Қызылорда облыстық филиалының 
төрағасының орынбасары қызметтерін атқарып, «Нұр Отан» 
ХДП облыстық филиалының Саяси кеңесі және Саяси Кеңес 
Бюросының мүшесі болды. 

Қуаныш Жұмабекұлы 2007 жылдан бастап, Қызылорда 
облыстық мәслихатының I-II шақырылымының депутаты 
ретінде, өз сайлаушыларының үмітін ақтай білді. 

Аймағымыздың әлеуметтік-экономикалық саласына 
атқарған оң жұмыстары үшін Қуаныш Жұмабекұлы 2008 
жылы Қазақстан Республикасының  «Білім меценаты» 
дипломымен, 2011 жылы «Нұр Отан» ХДП-ның Құрмет 
грамотасымен, 2012 жылы Қорқыт Ата университетінің «Үздік 
түлек» медалімен, «КазРос-мунай» ЖШС  «Луч восходящего 
солнца»  халықаралық  сыйлығымен, экономикалық саладағы 

сіңірген еңбегіне орай «Лидер отрасли – 2013 года» атағымен 
марапаттталды. «Қызылорда облысына – 70 жыл»,   «Кызылорда 
қаласына – 190 жыл»,  «Жалаңтөс Бахадүр», «Бұхарбай 
батыр Естекұлына – 200 жыл» мерекелерінде медальдармен 
марапатталды. Қазақстан Республикасының Президентінің 
алғыс хатымен үш мәрте марапатталды. 

Міне, менің Қуаныш нағашым осындай еліне белгілі 
азамат, депутат, меценат, ол өз дәуірінің азаматы ғана емес, 
уақыттың өзі қадірлеген жомарт жан болатын. Қаншама 
халыққа өз қаражатынан жол салып, көпір тұрғызып, жетім-
жесірге көмек қолын созып, студенттерге өз атынан шәкіртақы 
тағайындап елден көмегін аямады. Сөздің қысқасы, нағашы 
деп мақтанып айтуға лайықты адам болатын. Ол бізге, 
жиендеріне тұлпар мінгізіп, алтын сарай салып берген жоқ, 
бірақ қамқор болды. Біз үшін әр тойдың көркі, әр жиынның 
сәні еді. Біздің ғана емес бүкіл әулеттің тірегі еді. Қателікке 
жол бермейтін, әр ісіне мұқият, елдің ортасында беделді 
тұлға еді. Тірегі мықты шаңырақтың іргесі шайқалмайтындай 
көрінетін… Бірақ тағдырдың өз есебі бар екен. Біз 
нағашымызды ешқашан арамыздан кетеді деп ойламадық. 
Өмір бойы тірек болып жүре беретіндей көрінетін. Алайда 
2020 жыл біз үшін де, талай отбасы үшін де ауыр жыл болды. 
Сол жылы көктем шықпағандай, күн жылымай қойғандай еді. 
Біздің әулеттің аспаны күрт қарауытып, қаңтарда Қуаныш 
көкемізден кенеттен айырылып қалдық.

Қазақ «орнында бар оңалар» дейді. Біз де сол үмітпен 
жүрдік. Артында ошағын сөндірмей отырған жеңгеміз, бала-
шағасы бар ғой деп өзімізді жұбаттық. Бірақ тағдыр бізге тағы 
да сынақ дайындап қойған екен. Көп ұзамай жеңгеміз де сүйген 
жарын көп күттірмей, артынан кете барды…

Жеңгеміз тәлім мен тәрбиені қатар алған, сұлулығы мен 
сымбаты жарасқан, сабырды серік еткен, ақылы мен мейірімі 
жарасқан текті жан еді. «Әке көрген оқ жонар, шеше көрген 
тон пішер» демекші, отбасылық дәстүр мен ізгілікті бойына 
сіңірген, ісіне ұқыпты, мінезі байсалды болатын. Ол бір әулеттің 
ғана емес, біздің бала күніміздің де алтын жібін иірген жан еді. 
Қуаныш көкем мен Күлшат жеңгем жастық шақтарында, сонау 
Іңкәрдарияда танысып, сөз байласқан екен. Екеуі де ақылына 
көркі сай, бір-бірін тапқан, ерекше жандар. Жас отау болып, 
ауылдың өркендеуіне үлес қосқан абзал жандар. Бірі инженер-
құрылысшы, бірі математика пәнінің мұғалімі болып, туған 
жерінің дамуына маңдай терін төкті. 

Әр жылдың жазында ағаларым сол ауылда ата-әжеміздің 
қолында болатын. Құрт-ірімшік жеп, май-талқаннан дәм 
татып, қауынқұрт пен жеміс-жидектің тәттілігін сезініп, сол 
ауылдың самалын жұтып өсті. Кейін қалаға көшіп, коммунизм 
шағын ауданына қоныс аударды. Ол кезде бұл жаңалық біз 
– жиендер үшін кішігірім той болды. Кейінірек, ағаларым 
есейіп, бірі студент атанып, бірі өзге қалаға оқуға түсті. Ал 

олардың ізін «Ат тұяғын тай басар» демекші, жалғадық. Әр 
үлкен-кіші демалыстарда сол үйге барып, ойынның қызығына 
бататынбыз. Біз үшін ол үй нағыз ертегідегідей еді. Себебі 
ауласы кең, жеміс ағаштары жайқалып тұратын, үй жануарлары 
еркін жайылатын. Ал біз үшін ең маңыздысы сол кездегі ең 
үлкен жаңалық саналатын компьютерлік ойын приставкасы 
бар еді. Сол үйдің ауласында жүгіріп ойнаған күндеріміз естен 
кетпейді. Бір қызығы, аулада асфальт болмаса да сол жерде 
көлденең жатқан қоқыс болмайтын, тап-таза, жинақы қалыпта. 
Жеңгеміздің ісмерлігі ме, әлде көңілінің кеңдігі ме – сол үйден 
әрдайым бір жылылық есіп тұратын. Күлшат жеңгем сол 
үйдің шырағы болды. Ол бәріне үлгерді: ата-енесін сыйлады, 
бала-шағасына мейірімін төкті, ағамызға сүйеніш бола білді. 
Оның жүрегінің кеңдігі сонша, біздің шұбырып келгенімізге 
ешқашан ренжіген емес. Көкеміздің үйі – қарашаңырақ, әжем 
болған соң кісі аяғы үзілмейтін, тіпті біздің келгенімізді 
байқамайтын да шығар, әйтеуір қабақ шытпайтын. Біз қандай 
бақытты едік... Балалық шағымыздың шуақты, мейірімге 
толы, кіршіксіз, бейқам әрі риясыз болуына осы жандардың 
ықпалы зор болды. Сол жылдар енді қайтып келмейді… 
Олар біз үшін қарашаңырақтың тірегі еді. Сол алтын діңгек 
құлаған сәтте, балалық шағымыздың бір жарқын дәуірі де 
үнсіз қоса жоғалғандай сезілді… Олардың қарапайымдылығы, 
кеңпейілдігі, қонақжайлығы сол үйдің жылуын сезінген әр 
адамның жүрегінде сақталып қалды... 

Ербол БЕКіШ,
Қазақ ұлттық аграрлық зерттеу

университетінің аға оқытушысы,
филология ғылымдарының магистрі,

суретке түсірген Нұрболат НҰРЖАУБАЙ

Жиында сөз алған Қызылорда облысы білім 
қызметкерлері кәсіподақ ұйымының төрағасы Гүлнар 
Есқалиева мен «Сыр Медиа» жауапкершілігі шектеулі 
серіктестігінің бас директоры Марат Жайылханұлы, 
қалалық ардагер ұстаздар қоғамдық бірлестігінің 
төрағасы Мылтықбай Байымбетов тоқсанға толған 
ардагер ұстазды құттықтады. Ал Қорқыт Ата атындағы 
Қызылорда университетінің «Гуманитарлық-
педагогикалық» институтының директоры, тарих 
ғылымдарының кандидаты, доцент Сағат Тайманов 
Қорқыт ата атындағы университеттің «Үздік түлек» 
төсбелгісін табыстады.

Жолдыбай Нұрымжанұлы – ардагер-ұстаз. Бала 
жанының бағбанына айналған ол тарих пәнінен дәріс 
берді. Еңбек жолын 1957 жылы Шиелі ауданына 
қарасты «Тартоғай» кеңшарында жұмысшы болып 

бастаған ол кейіннен кіші есепші, радист болып 
еңбек етті. Ал 1966-1967 жылдары №153 Тартоғай 
орта мектебінде мұғалімдік қызмет атқарды. 1967-
1973 жылдары Қызылорда қаласында №4 кешкі орта 
мектебінде шәкірт тәрбиелесе, облыстық кәсіптік-
техникалық білім беру басқармасында тәлімгер 
болған. 1973-1976 жылдары №212 орта мектепте 
қызмет етті. Ұлағатты ұстаз 1976-1986 жылдары 
№253 орта мектепте директордың орынбасары болды. 
Ал 1986 жылдан зейнетке шығамын дегенше №212 
мектеп-гимназияда шәкірттерді сапалы білім нәрімен 
сусындатқан.

– «Әрбір істің қайыры бар» деген қазақ. Өздеріңіз 
секілді мен де 40 жылға жуық шәкірттермен жұмыс 
істедім. Олардың алды ғалым және түрлі басқару 
орындарында жұмыс істеп жатыр. Қай уақытта болса 
да еңбек еткен адамның елеусіз қалмайтынын түсіндім, 
– дейді ардагер-ұстаз Жолдыбай Нұрымжанов 
футзалдың қорытынды кешінде. 

Тартысты өткен футзал жарысында Сақтапберген 
Әлжанов атындағы №144 орта мектеп мұғалімдері 
І орынды қанжығасына байлады. Ал Жолдыбай 
Нұрымжанұлы еңбек еткен №212 мектеп-гимназиясы 
ІІ орынды еншіледі. С.Толымбеков атындағы №3 
IT мектеп үздік үштікті түйіндеп, ІІІ орынға табан 
тіреді. 

Кіші футзалдан үздік өнер көрсеткен жекелей 
ойыншылар да құрмет төріне шығып, марапатқа 
ие болды. Мәселен, №179 орта мектептің мұғалімі 
Қуаныш Оспанов «Үздік шабуылшы» атағын иеленсе, 
№173 орта мектептің мұғалімі Ұлан Нұрманов «Үздік 
қақпашы» атағына қол жеткізді. «Үздік қорғаушы» 
номинациясын «Бәйтерек.КZ» мектебінің мұғалімі 
Дастан Нұрланұлы марапатталды. Сонымен қатар, 
№212 мектеп-гимназиясының мұғалімі Әбдіқадір 
Шыңғыс «Үздік ойыншы» номинациясымен 
марапатталды. «Үздік төреші» номинациясын 
Қожбан Дәулетхан, Жиенбай Самғат және Нұржан 
Серікболұлы марапатталды.

Кіші футзалға қатысқан одан бөлек, он командаға 
10 мың теңгеден сыйақы табысталды. 

Думан КЕҢШіліК 

Балалық шағымның 
жарқын аспаны

Үлкенін 
ұлықтаған 

ел қашанда 
ұтылмайтыны анық. 

Саналы ғұмырын 
шәкірт тәрбиелеуге 
арнаған Жолдыбай 
Нұрымжанұлының 

90 жас мерейтойына 
арналған аяқдоп 

сайысы – осы 
сөзіміздің айқын 

дәлелі. №212 мектеп-
гимназиясында 

өткен дүбірлі додаға 
қала мектептерінен жиналған үздік аяқдопшы 

ұстаздар қатысты.

ҰСТАЗ 
МЕРЕЙТОЙЫНА 

АРНАЛДЫ

Қара сөзден қаймақ қалқитынның бірі 
Кенжебай еді. Қызылорда облыстық «Сыр 
бойы» газетінің корректоры – Кенжебай 
Сиқымов. 

Бірде басылымның бөлім меңгерушісі 
Қази Данабаевтың жұмыс бөлмесінде 
руханият тақырыбындағы бір мақаланы 
талқылап отыр едік, сол жерге ақын 
Ниятолла Раманқұлов келе қалды. 
Амандасып болып, орындыққа құйрық баса 
бергені сол, іле-шала ішке енген Кенжебай 
біздің сәлемімізді самарқау алды да, Қазиға 
дүрсе қоя берді:

– Адам деген уәдеде тұруы керек, 
қойманы босатам дегеніңнен бері үш күн 
өтті. Шымкенттен бір вагон цемент келе 
жатыр, соны түсіруім керек. Екі тәулік 
болды ана Семейден жіберілген бір вагон 
шифрді әзер жайғастырдым, –деді ентігін 
баспаған күйі. 

– Кенжеке, тағы үш күн мұрсат 
берсеңізші, –дейді Қази адуынды 
«коммерсанттың» ығына жығылып. Мына 
ұзын арқау, кең тұсау сөз Кенжекеңнің 
қитығына тиіп кетті-ау, деймін дауысын 
бұрынғыдан да зорайта түсіп:

– Мен манадан бері не айтып тұрмын, 
өзімнің тауарларымды сыйғыза алмай 
жатқан жоқпын ба, қойманы тездетіп босат! 

– деді де: –Қостанайдан екі КамАЗ тақтай 
келе жатыр, оны да кідіртпей түсіріп, 
қаржысын аударуым керек, – деп тағы бір 
проблеманың құлағын қылтитты. Осы кезде 
әңгімеге Ниятолла араласты.

– Тақтай қанша тұрады екен?
– Қарағым, ол жақтағы баға мен бұ 

жақтағы бағада айырма бар. Келген соң 
барлық шығындарды есептеп, бағасын 
сосын шығарамыз, –деп Кенжекең тойтарыс 
беріп тастады. Сөйтті де:

– Бүгін ашуым қатты келіп тұр. Кеше 
әкелген жап-жаңа джипті есік алдына 
қойсам, балам гаражға кіргіземін деп 
бір бүйірін оңдырмай соғып алыпты! – 
деді бөлменің ортасында тұрған күйі. 
«Ойпырмай, мынаның фантазиясын-ай!» 
деп мен отырмын. Тақымында автокөлік 
түгілі велесипеді жоқ Кенжекең қалай-
қалай көсіледі. Тоқсаныншы жылдардың 
аяқ кезі ғой, барлық жерде тапшылық, 
тиісті азғантай айлық жалақымыз қолға 
зорға тиеді. Кейде ақша орнына күріш, не 
басқа заттар берсе де шүкіршілік етеміз. 
Ал корректор-кәсіпкеріңіз ісіп-кеуіп болар 

емес. «Бұ не деген ағыл-тегіл молшылық?!» 
деп ойлаған қонағымыз аң-таң. 

– Кенжеке, сабыр етіңіз, – деп Қази басу 
айтпақшы болып еді, Кенжекең қолын бір 
сілтеп бөлмеден шығып кетті. Ниятолла 
оның ақжем топлиі мен жеңі қырқыла 
бастаған көнелеу кәстөміне күмәндана 
қарап қалыпты. Қазекең әлгі рөлінен 
шықпаған күйі: 

– Не деген сараң адам, –деп қойды. –
Қап-қап ақшасы болса да, үстіне бір дұрыс 

киім кимей осылай жүре береді, – деп 
күбірлеп қағаздарын аударыстырып кетті. 
Мына әңгіменің сорабы ақынды мүлдем 
адасырған секілді. Қай жерге кіріп кеттім 
деді ме, қоштаспастан жөніне кетті. 

Қази мен Кенжебайдың әлгіндей 
ойындарына талай куә болып жүрген 
менің өзім де бір рет арандап қала 
жаздағаным бар. Баяғы бөлме, газеттің 
қарбалас жұмысынан қол босаған бір сәтте 
Кенжекең Қази екеумізге «тапсырма» 
бере бастады. Іште басқалар да бар, 
мұндайда корректордың қиялы өрлеп, 
өркештеніп кетеді. Әңгіме ауанынан 

байқап отырғаным, екеуі жүз бас баспақ 
алып, малдарын Қаратаудың баурайында 
біреуге «баққызып» қойыпты. Айтуынша, 
бақташы менің танысым секілді. Сондағы 
жағдайдан хабардар болып, апта сайын 
барып-келіп тұруым керек екен. «Уазик 
әперіп қоямын» дейді жарылқаушымыз. 
Ал Қази 20-30 тонна жем тауып, сонда 
жеткізуі керек. «Кәсіпкер басшымыздың» 
қарқыны тіптен қатты, бәрін өлшеп-пішіп 
жалтаруға тіптен мүмкіндік берер емес. Бұл 
әңгіме бас редактор Жақаңның да құлағына 
тиіпті. «Үшеуің жақсы шаруаны қолға алған 
екенсіңдер. Мал ұстаған жақсы – атакәсіп!» 
деп алып: «Айлық тиген соң, мен де 
қораларыңа екі баспақ қосып қояйын, өзің 
бас-көз болып жүрерсің» деген бұйымтай 
айтады. Со жолы әріптестерімнің құпиясын 
ашуға бата алмай, үнсіз кеткенмін. Содан 
жексенбі болса уайым: «Екі баспақты әкеле 
қалса, қайда сыйдырамын?» деп ойлаймын 
ғой. Абырой болғанда, Жақаң да әлгі 
шаруақорлығын ұмытып кетті ғой деймін, 
қайта мазаламады. 

Ал Қази мен Кенжебайдың «сиырлары» 
өсіп-өніп, тау бөктерінде әлі жүрген 
шығар...

Нұрмахан ЕлТАЙ

оқи отырыңыз...

ҚАЗИ МЕН КЕНЖЕБАЙ


